
Ndilis ge nau anin ta ǀgapise ǀhommi 
ǃnâ ǀǀkhana ǀgausa ra kō.



“ǀHommi ǃnâ hâ anin khami ta ge ra 
ǀǀkhana ǂgaoǃ

ǀǀKhāǀǀkhā te ǀǀkhā i du nî ǀǀnātikōse 
|gapise ǀǀkhanasa?” tis ge Ndilisa ra dî.

“Ama amase, dīm ge nî. Xawe ǂgurose, 
aibes ge nēsis ūhâ |gaib xa !nāsase nî ǀgai,” 

tis ge Mamasa ra mî.



“ǀGaisa ta aǃ Nēsi ta ra ǀǀkhana ǂgaoǃ”  
tis ge Ndilisa ra ǀǀgari!hoa.

“Ama amase, ǀgaisas a Ndilis,”  
tis ge Mamasa ra ||khaeǂgao si.

“Xawe ǀhommi ǃnâs nî ǀǀkhanas ais ai,  
ǀkhī da ǀguipa ǃhanab ǃnâ ǀǀkhana,”  

tib ge dadaba ra mî.



Hoa ǃnona aniron ge ani-omsa 
xū ra ǀǀkhanaǂoa.





“Nē ǃkhās ge sores khami ī,”  
tis ge Ndilisa ra mî.

“ǀǀNā-amaga soreǃkhās ti ra ǂgaihe,”  
tis ge Mamasa ra mî.



“||Nā ||haredi ge !nâi!khās ti 
ra ǂgaihe. ||Ȋdi ge !gâi hamma 

ūhâ, tib ge Dadaba ra mî.”

“Nē ǃkhādi ge kaise ǀǀkhoaxase 
ra ham,” tis ge Ndilisa ra mî.

“Hatsîîîǃ” tis ge Mamasa ra tsî.



Dadab, Mamas tsî Ndilihân ge 
ǀhommi ǃnâ ra ǀhuru.



“Tsau ta ge go,”  
tis ge Ndilisa ra mî.

Mamas tsî Dadab tsîra ge ǀǀgôaxa  
tsî ǀǀîs xōǀkhā ra ǂnû.

“ǀKhīm sim tsîna sâ,” tis ge 
Mamasa ra mî.





“Nēti da ge sada aniroda  
ǀǀkhana-ūs amsi ǀgaiba ra hō,”  

tib ge Dadaba ra mî.

“ǂGurose, ǃhanab ǃnâ tsî ǀǀnāpa  
xu ǀgapise ǀhommi ǃnâ,”  
tis ge Mamasa ra ǀǀnae.

